
DAN PERUBAHAN IKLIM

NRES LANCAR PROGRAM GAYA HIDUP HIJAU

Kementerian Sumber Asli dan Kelestarian Alam (NRES) hari ini telah
melancarkan program Gaya Hidup Hijau peringkat Kementerian.

Program yang dirasmikan oleh Menterinya, YB Nik Nazmi Nik Ahmad
merupakan komitmen Kementerian dalam usaha merancakkan kempen
gaya hidup hijau bagi mendorong perubahan mampan, menggalakkan
kitar semula dan menyokong komitmen bagi mencapai sifar sisa
pembungkusan menjelang 2040.

Antara program yang dilaksanakan pada hari ini ialah, perasmian mesin
pengumpulan botol plastik melalui Reverse Vending Machine (RVM)
NRES, pelancaran inisiatif TRASH4PROTECTION dan platform
pengumpulan e-waste (electronic waste) dan kempen beg boleh guna
semula (reusable bag).

Menerusi RVM, NRES mengambil inisiatif mewujudkan mesin
pengumpulan botol plastik melalui Reverse Vending Machine (RVM)
yang digerakkan berdasarkan kecerdasan buatan (Al) dengan kerjasama
pemain industri Klean.

Usaha ini juga selaras dengan Pelan Hala Tuju Kelestarian Plastik
Malaysia 2021-2030 dengan komitmen Kementerian untuk
menggalakkan alternatif dan bahan mampan dalam pengeluaran plastik.

Bagi menerapkan amalan kitar semula dalam kalangan warga
Kementerian, inisiatif TRASH4PROTECTION turut dilancarkan.



Program dengan kerjasama Wastetowealth Holding (M) Sdn Bhd ini,
membuka penyertaannya kepada warga NRES berdasarkan
pengumpulan mata hasil pembuangan sampah sehingga mencapai nilai
tertentu bagi menebus mata yang dikumpul dalam bentuk perlindungan
polisi insuran untuk tempoh setahun.

Selain itu, Kementerian turut menyediakan platform pengumpulan e-
waste (electronic waste) yang bertujuan memberi kesedaran kepada
masyarakat khususnya warga NRES dalam memastikan e-waste
diuruskan dengan baik.

Program-program pada hari ini menjadi pencetus kepada pembentukan
warga NRES selaras dengan matlamat menjadi role model “Gaya Hidup
Hijau” kepada masyarakat. Usaha ini akan dipelbagaikan lagi dalam
program-program NRES yang akan datang.

Adalah diharapkan agar usaha ini akan diteruskan juga oleh Kementerian-
kementerian dan organisasi lain untuk turut serta dalam usaha mencapai
Malaysia yang lebih mampan.

